
* سەرەتای دەستكردنت بە یاریی كیكبۆكس و هونەرە 
بەرگرییەكان چۆن بوو؟

عێراق  و  كوردستان  ئاستی  لە   ٢٠٠٩ ساڵی  لە   -  
بەشداریی پاڵەوانێتیەكانی كیكبۆكسم كردو چەندیین ساڵ 
و  دواساتەكان  تا  بووم،  عێراق  هەڵبژاردەی  ریزەكانی  لە 
رۆشتنم بۆ دەرەوەی وڵات بە مەبەستی دەستپێكردنی یاریی 

موایتای و چەندین هونەری بەرگریی دیكە. 
* لە چەند جۆر یاری بەشداریت كردووە؟

موایتای  وەن،  كەی  كیكبۆكس،  یارییەكانی  لە   -  
)تایبۆكس(، لێسوەی بەشداریم كردووە. 

)فەرەنجی(یە  كوڵەباڵە  ئەم  لەبەركردنی  هۆكاری   *
چییە ؟ 

و  نەتەوە  بە  كوردییە  كولتوری  نیشاندانی  زیاتر  بۆ   -
وڵاتانی بیانی. 

* ئێستا لە چ قۆناغێكی یارییەكاندایت؟
- گەیشتوومەتە قۆناغی یاریی لێسوەی، كە بە یاریی 
مەرگ ناسراوە، كە تیایدا نۆ بەشی جەستە بۆ هێرشكردن 
بەكار دێت، كە بریتین لە: سەر، دوو پێ، هەردوو ئەژنۆ، 

هەردوو ئانیشك و دەستەكان.
* تواناكانی خۆت لە چ ئاستێكدا دەبینیت؟

- لە ئاستی كوردستان و عێراق و رۆژهەڵاتی ناوەڕاستدا 
یەكەم كەس بووم كە دەستپێك و داهێنەری یاری موایتای 
)تایبۆكس(ی پرۆفیشناڵ و یاریی لێسوەی بووم، ئەویش 
وڵاتانی  لە  مانەوەم  زۆر  ساڵانێكی  و  ئەزموون  بەهۆی 

تایلەند و كەمبۆدیا وچین و میانمار )بۆرما(.
هەڵبژاردووە،  ترساناكت  یارییەكی  ناكەیت  هەست   *

    بەتایبەتی كە زۆرجار واژووی مەرگ دەكەیت؟
- قووڵبونەوە و ئەزموونی ژیانی وەرزشیم و ساڵانێكی 
زۆر مانەوەم لە وەرزشەكەمدا بووە بە   عەشق و خولیایەك كە 
سەركێشی زیاتر لە بواری وەرزشەكەمدا لە وڵاتانی دەرەوە 

ئەنجام بدەم. 
* وەك ئاشكرایە كۆمەڵێك پڕۆژەی خێرخوازیت ئەنجام 

داوە، ئامانجت لەم كارە خێرخوازییانە چییە؟
هونەرە  وەرزشی  دەوڵەمەندكردنی  سەرەكیم  ئامانجی   -
بەرگرییەكانە و كردنەوەی پڕۆژە لە بواری پەروەردە و هونەر 
و كولتوور و وەرزشە، هەروەها ئامانجم كردنەوەی گەورەترین 

زش
وەر

ژمارە )1254(  602020/2/11

زش
وەر

عەلی قەرەداغی
یاریزانی هونەرە بەرگرییەكان و پاڵەوانی جیهان: 

گەیشتوومەتە قۆناغی یاریی لێسوەی 
كە بە یاریی مەرگ ناسراوە

-بەڵێ، هەریەك لە یانەكانی وڵاتانی )چین و كەمبۆدیا و 
تایلاند( داواكارن كە گرێبەستیان لەگەڵ بكەم بە مەبەستی 
بەشداریكردن لە پاڵەوانێتییە جیهانییەكان، بەڵام لە ئێستادا 
بە هۆكاری سەرقاڵبوونم بە هونەرە بەرگرییەكانی دیكەوە 
لە بواری شانۆ و سینەما لە وڵاتانی ئاسیادا، گرێبەستی 

هیچ یانەیەكم وەرنەگرتووە. 
* بە نیازی ئەوە نیت بە یەكجاری بگەڕێیتەوە كوردستان 

و لێرە وەك راهێنەرێك گرنگی بە وەرزشەكەت بدەیت؟
- بەپێی توانا لە كاتی گەڕانەوەمدا بە گوێرەی دەرفەت 
هەوڵی سیمینار و خولی فێربوون بۆ هاونیشتمانیان دەدەم، 
یاریزانی  پیشەی  لە  خۆم  نامەوێت  بم،  گەنج  هەتا  بەڵام 
دووبارە  و  دەڕوات  گەنجی  تەمەنی  چونكە  بگرم،  دوور 
نابێتەوە، بەڵام دەتوانم لە داهاتوودا وەك پیشەی راهێنەر و 
بەڕێوەبەر و ناوبژیوانی قۆناغەكانی ئەكادیمی لە هونەری 
بەرگریدا وەك پڕۆژە كاربكەم و تەمەنم بۆ كوردستان تەرخان 

بكەم.
* هیواو ئاواتت وەك پاڵەوانێكی كورد لەم یارییە چییە؟
- قووڵبوونەوەی زیاترم لە تەواوی هونەرە بەرگرییەكان و 
بەكارهێنانیان لە بواری شانۆ و سینەمادا بۆ خزمەتكردنی 

كەرتی پەروەردەو كولتوور و وەرزش بۆ كوردستانییان. 
كوردستان  هەڵبژاردەی  دروستكردنی  لە  بیرت   *

نەكردۆتەوە لەم یارییەدا؟
- لە زۆربەی هونەرە بەرگرییەكاندا بیرم لە دروستكردنی 
بەهیزترین هەڵبژاردەی هونەری بەرگری كردۆتەوە، كە وەك 
تەنانەت  و  ناوەڕاست  رۆژهەڵاتی  هەڵبژاردەی  بەهێزترین 

جیهانیش دەربكەوین. 
* كێ سپۆنسەرت دەكات؟

سپۆنسەر  كوردستان  لە  كۆمپانیایەكەوە  هیچ  لایەن  لە 
نەكراوم. 

* ئەگەر شتێك ماوە لە كۆتاییدا؟
سوپاس بۆ كوردستانییان و سوپاس بۆ ئێوە لە گۆڤاری 

گوڵان كە بێ جیاوازی گرنگی بە وەرزشكاران دەدەن.

نەخۆشخانەیە لە ئاستی كوردستان و تەنانەت لە رۆژهەڵاتی 
ناوەڕاستیشدا، دەمەوێت لە ئاستی تەواوی ناوچەكەدا بێ 
جیاوازی خزمەتی پەروەردەی منداڵی بێسەرپەرشت بكەم. 
دەرەوەی  لە  چالاكییەكانت  دا  بڕیارت  بوو  چۆن   *
كوردستان بێت و لەنێو ئەو ئەو هەمووە وڵاتانەی جیهاندا 

بۆچی كیشوەری ئاسیات هەڵبژارد؟
- وڵاتانی ئاسیا كانگا و داهێنەری زۆرینەی وەرزشی 
هونەری بەرگرییەكانن و ئەوان پێشەنگن لە رووی ئەزموون 
كیشوەری  پاڵەوانێتییەكاندا،  لە  ئەنجام  بەدەستهێنانی  و 
ئاسیا شوێنی لەدایكبوونی زۆربەی هونەرە بەرگرییەكانە، 
تایلاند،  شانشینی  لە  )تایبۆكس(  موایتای  نموونە:  بۆ 
لێسوەی لە وڵاتانی میانمار بۆرما، كەیوەن لە وڵاتی چین 

لە دایك بوون. 
* ئاستی یاریی تایبۆكس لە كوردستاندا چۆن دەبینی؟
- وەرزشێكی نوێیە و لە ئاستێكی زۆر سەرەتاییدایە، لە 
ئاستی كوردستان و عێراقیشدا من دەستپێك و داهێنەری 

وەرزشی موایتای )تایبۆكس( پڕۆفیشناڵ بووم. 
و  نەناسراوە  باش  شێوەیەكی  بە  یارییە  ئەم  بۆچی   *

هۆكاری گرنگینەدان بەم یارییە چییە؟
- بەڕێوەبەرانی یەكێتییەكانی كوردستان و عێراق هەرگیز 
و  ناكەن  بەرگرییەكان  هونەرە  وڵاتانی سەرچاوەی  لە  روو 
بۆ بەلاڕێدابردنی سەرچاوەی وەرزشی و گرنگیدان بە حەز 
و ئارەزووی خۆیان دەچنە چەند وڵاتێكی )نائەكادیمی بە 

وەرزشەكە( كە بۆ گەشتوگوزاری خۆیان دەڕۆن.
كوردستانەوە  بەناوی  یارییەكان  لە  بەشداریكردنت   *
پێ  هەستێكت  چ  كوردستان  ئاڵای  بەرزكردنەوەی  و 

دەبەخشێت؟
ڕێگای  لە  دەكەم  حەز  و  كوردستانیم  و  كوردم  من   -
هونەرەكەمەوە زیاتر ناوی كوردستان و ئاڵای كوردستان بە 

دنیای دەرەوە بناسێنم.
بە  یانەیەكی وڵاتان داوایان لێ كردووی  ئایا هیچ   *

ناوی ئەوانەوە لە پاڵەوانێتییە گەورەكاندا یاری بكەیت؟

دیمانە: كارزان كانەبی 

عەلـــی عەبـــدوڵا قەرەداغـــی یەكێكـــە لـــە پاڵەوانەكانـــی كوردســـتان كـــە ئێســـتا لەســـەر ئاســـتی وڵاتانـــی كیشـــوەری 
ئاســـیا بۆتـــە پاڵەوانێكـــی گـــەورە و یانـــەكان و هەڵبژاردەكانـــی ئاســـیا چاویـــان لـــە ســـەر ئـــەم یاریزانەیـــە، بـــۆ ئـــەوەی 
ـــووی ســـاڵی 1٩٩٢ی  ـــە لەدایكب ـــەو یاریزان ـــاری دەكات، ئ ـــك ی ـــۆ چ تیپێ ـــوردە ب ـــە ك ـــەو پاڵەوان ـــدەدا ئ ـــە ئاین ـــن ل بزان
شـــاری ســـلێمانییە و تـــەواوی مەشـــق و راهێنانەكانـــی لەگـــەڵ یانەكانـــی وڵاتـــی تایلەنـــد و كەمبۆدیـــا ئەنجـــام داوە، 
ـــە مـــاوەی  ـــە كیشـــوەری ئاســـیا، ل خاوەنـــی چەندیـــن ئەنجامـــی شایســـتەیە لەســـەر ئاســـتی جیهانـــی، بەتایبەتـــی ل

ـــە كیشـــوەری ئاســـیا  ـــە وڵاتـــی میانمـــار ل ـــە دوو یاریـــی واژووكـــردن لەســـەر مەرگـــی خـــۆی ل رابردووشـــدا ل
یاریـــی كـــرد و ئەنجامـــی گـــەورەی بەدەســـت هێنـــا، دوای سەركەوتنەكەشـــی، ئـــەو بـــڕە پارەیـــەی كـــە 

ـــێ سەرپەرشـــت  ـــی ب ـــۆ منداڵان ـــی ب ـــڕۆژەی خێرخوازی ـــوو، پ ـــەدا بەدەســـتی هێناب ـــەو دوو یاریی ل
پـــێ ئەنجـــام داوە، گۆڤـــاری گـــوڵان لـــە نزیكـــەوە چەنـــد پرســـیارێكی ئاراســـتە كـــرد و 

ـــەوە. ئەویـــش بەمجـــۆرە وەڵامـــی دان

ناحیــەی  قــەزای  رزگاری  یانــەی  پێــی  تۆپــی  تیپــی 
بــە  شــان  ئەمســاڵیش  گەرمیــان  دەڤــەری  لــە  رزگاری 
كێبڕكێیەكانــی  لــە  كوردســتان  دیكــەی  یانەكانــی  شــانی 
ــی كوردســتان  ــی یانەكان ــی نایاب بەدەســتهێنانی پلێتێكــی خول
ــۆ  ــی ن ــە یارییەكان ــەم وەرزەش ل ــی بەردەوامــە، ئ ــە هەوڵەكان ل
ریزبەنــدی  دووەمــی  پلــەی  لــە  یانەكــە  رابــردوو  هەفتــەی 
یانــەكان دێــت، ئــەم وەرزە كارگێــڕی یانەكەبــە هەمــان ریتمــی 
وەرزی رابــردوو لــە شــەڕی بەدەســتهێنانی پلێتكــی خولــی 
نایــاب هەوڵەكانــی بەردەوامــە و دەیەوێــت بــە هــەر نرخێــك بێــت 
یانەیەكــی تــری دەڤــەری گەرمیــان زیــاد بكــەن لــە خولەكــە، 
لــەم بارەشــەوە ســەردار مەجیــد راهێنــەری یانــەی رزگاری بــۆ 
گۆڤــاری گــوڵان گوتــی« ئــەم وەرزە یانەكەمــان لــە ئاســتێكی 
ــۆ  ــن ب ــان دەدەی ــی خۆم ــوای گــەورە هەوڵ ــا بەخ ــە پەن بەرزدای
ئــەوەی یەكێــك بیــن لــەو تیپانــەی كــە بتوانیــن ســەركەوین 
بــۆ خولــی نایابــی یانەكانــی كوردســتان، تاوەكــو ئێســتا لــە 
ــن  ــت بووی ــە تووشــی گرف ــاو خولەك ــە ن ــەڵام ل ــن، ب كێبڕكێدای
ــكان هــات،  ــار ئەحمــەد تووشــی پێ هێرشــبەری تیپەكەمــان دی
دواتریــش هێرشــبەرێكی خولــی عێراقمــان بــۆ ســێ یــاری هێنــا 

ــەن  ــی لەلای ــاری كردن ــە ی ــی ل ــە هــۆی قەدەغەكردن ــش ب ئەوی
یانەكــەی تووشــی دابــڕان هــات لەگــەڵ ئێمــە، لــە بــارەی 
گرفتەكانیــان ســەردار مەجیــد گوتــی: گرفتمــان ئەوەیــە كــە 
ئێمــە لــە 1٢ یــاری حــەوت یاریمــان لــە دەرەوەی یاریــگای 
خۆمــان ئەنجامــداوە ئەمــەش ناعەدالەتییــە، هەندێــك تیــپ 
حــەوت یــاری لــە یاریــگای خۆیانــە ئەمــەش دەبێتــە پاڵپشــت 
بۆیــان بۆنموونــە هەریــەك لــە یانەكانــی چەمچەمــاڵ و كۆیــە، 
ــە  ــە ركابــەری كردنیــان، ئێمــە ل ــەردەوام دەبیــن ل بــەڵام ئێمــە ب
هــەوڵ و كۆششــی خۆمــان بــەردەوام دەبیــن تــا دوا ســاتەكانی 
خولەكــە بەهیــوای ئەوەشــین ئەمســاڵ دڵــی هاندەرانــی یانــەی 
رزگاری خــۆش بكەیــن، یانــەی رزگاری تاكــە یانــەی قــەزای 
كفرییــە كــە ئەمســاڵ كێبڕكــێ لــە ســەر بەدەســتهێنانی یەكێــك 
لــە پلێتەكانــی خولــی یانــە پلــە یەكەكانــی كوردســتان دەكات 
بــە شــانی یانەكانــی چەمچەمــاڵ و كۆیــە، یانــەی  شــان 
رزگاری دەیەوێــت ئەمســاڵ تاكــە یانەكــەی قەزاكــەی بێــت 
لــە خولــە گەورەكــەی كوردســتان. یاریزانــان و راهێنەرانــی 
یانەكــەش متمانــەی تەواویــان بەخۆیــان هەیــە كــە دەتوانــن 

ئاســت و ئەنجامــی دڵخۆشــكەر بەدەســتبهێنن.

گرفتی دارایی 
رێگرە لە بەردەم 
یانەی ئاسۆ

ــەم وەرزە  ــەی وەرزشــی ئاســۆ ئ تیپــی تۆپــی پێــی یان
بەهیــوای ئەوەیــە بتوانــێ یەكێك لە پلێتەكانی ســەركەوتن 
بــۆ خولــی نایابــی یانەكانــی كوردســتان بەدەســت بهێنێــت، 
ــی  ــە یەك ــی پل ــۆ خول ــازەی ب ــدە راهێنەرێكــی ت هەرچەن
ئــەوەی  بــۆ  كــردوە  دەستنیشــان  كوردســتان  یانەكانــی 
بتوانــێ لــەم قۆناغــەی خولەكــە بەســەركەوتوویی ببــڕێ، 
بــەڵام گرفتــی دارایــی رێگــرە لــە ئــەوەی بتوانــن بــە 
ــە نــۆ هەفتــەی  ئاســانی ســەركەوتن بەدەســت بهێنێــت، ل
رابــردووش یانەكــە تەنیــا دە خاڵــی بەدەســتهێناوە، لــەم 
راهێنــەری  یاریــدەدەری  عەزیــز  ســەرمەند  بارەشــەوە 
یانــەی ئاســۆ بــۆ گۆڤــاری گــوڵان گوتــی: كێشــەو 
گرفتمــان زۆرە بەشــێكی دەگەرێتــەوە بــۆ بــاری دارایــی، 
هەرچەنــدە كارگێــڕی یانەكــە بــە پێــی پێویســت هــاوكاری 
بــە  تەواویــان كردوویــن، گوتیشــی: هەوڵــی گەیشــتن 

ــو بەرنامــە  ــەڵام وەك ــە، ب ــی كوردســتان كەم ــی نایاب خول
فریــای  ئەمســاڵ  هەرچەنــدە  هەیــە،  زۆرم  كاری 
ئەنجامدانــی  مــن دوای  ناكەویــن، چونكــە  هەمــووی 
ســێ گــەڕ خولەكــە ئــەوكات دەســتم بــەكار كــردوە وەكــو 
یاریــدەدەری راهێنــەر، بۆیــە هەمــوو شــت ناكرێــت لــە 
ــا بەخــوا ئەگــەر ســاڵی  ــاو بەڕێوەچوونــی خولەكــە، پەن ن
داهاتــوو بــەردەوام بــووم كاری زۆرم دەبــێ بــۆ تیپەكــە، 
ــە  ــووە ل ــك ب ــەی ئاســۆ یەكێ ــردووش یان ــد ســاڵی راب چەن
ــە بەهێزەكانــی ســەر ئاســتی كوردســتان و پارێــزگای  یان
هەولێــر خاوەنــی ژمارەیــەك ئەســتێرە بــووە، ئەمســاڵیش 
ــە جارێكــی دیكــە  هەمــوو هەوڵێكــی كارگێــڕی یانەكەی
لــە خولــی  قــورس  بكەنــە ژمارەیەكــی  ئاســۆ  یانــەی 
نایابــی كوردســتان ئەگــەر توانیــان پلێتــی ســەركەوتن لــە 

كــە  لە دەســتەبەر بكــەن.خو

یانەكانـــی كوردســـتان بەهـــۆی دواخســـتنی یارییەكانـــی 
ــتهێنانی  ــۆ بەدەسـ ــاڵ بـ ــەكان ئەمسـ ــی یانـ ــی نایابـ خولـ
ــە وەرزی نوێـــی خولـــی نایابـــی  ــتە لـ ئەنجامـــی شایسـ
ـــوردی  ـــی ك ـــە یاریزانان ـــتان، پشـــتیان ب ـــی كوردس یانەكان
ئەســـتێرە بەســـتووە، )بەیـــار ئەبوبەكـــر( یەكێكـــە لـــە 
یاریزانـــە بەتوانـــا كوردەكانـــی خولـــی نایابـــی یانەكانـــی 
عێراقـــی و لەگـــەڵ یانـــەی نەفتـــی شـــاری بەغـــدا 
لـــە خولەكـــە خاوەنـــی ئاســـتێكی بـــەرز بـــووە و ئـــەم 
وەرزەش لـــە قۆناغـــی یەكەمـــدا یاریـــی بـــۆ یانـــەی 
دهـــۆك ئەنجـــام داوە، كـــە یانەكـــەی پێشـــتری خـــۆی 
ـــەی  ـــی یان ـــر یاریزان ـــار ئەبوبەك ـــەوە بەی ـــەم بارەش ـــووە، ل ب
دهـــۆك بـــۆ گۆڤـــاری گـــوڵان گوتـــی: »بـــە هـــۆی 
یارییەكانـــی  شـــارەكانی عێراقـــەوە  خۆپێشـــاندانەكانی 
ــەر  ــە سـ ــراون، منیـــش لـ خولـــی نایابـــی عێراقـــی دواخـ
داوای كارگێڕیـــی یانـــەی وەرزشـــی دهـــۆك رووم لـــە 
ــم  ــەوەی بتوانـ ــۆ ئـ ــردەوە بـ ــۆم كـ ــووی خـ ــەی پێشـ یانەكـ
لـــە قۆناغـــی یەكەمـــی خولـــی كوردســـتان ئاســـت و 
هەرچەنـــدە  بكـــەم،  پێشـــكەش  شایســـتە  ئەنجامـــی 
یانـــەی دهـــۆك خـــۆی خاوەنـــی كۆمەڵێـــك یاریزانـــی 
بەتوانایـــە و ئاســـتی تیپەكـــەش وەكـــو پێویســـتە، بـــەڵام 
گرفتـــی دارایـــی رێگـــرە لەبـــەردەم یاریزانـــەكان، چونكـــە 

مـــاوەی ســـێ مانگـــە هیـــچ مووچەیـــەك 
ـــەوەش  ـــە، ئ ـــی یانەك ـــە یاریزانان ـــەدراوە ب ن
تیپەكـــە  بـــۆ  گـــەورەی  گرفتـــی 
گوتیشـــی:  كـــردووە«،  دروســـت 
تـــەواو  یەكـــەم  قۆناغـــی  »ئێســـتا 
بـــووە و دەگەڕێمـــەوە شـــاری بەغـــدا 
بـــۆ پەیوەندیكـــردن بـــە یانـــەی نەفـــت 
ـــی  ـــە خول ـــەكان ل ـــی یاریی و ئەنجامدان
ــارە یارییەكانـــی  ــە وا بڕیـ عێراقـــی كـ
دەســـت پـــێ بكاتـــەوە، لـــە ئێستاشـــدا 
یانـــەی زەورا داوای گرێبەســـتیان لـــێ 
كـــردوم و لـــە كوردســـتانیش چەندیـــن 

بـــۆ  یارییـــان  كـــردووە  داوایـــان  یانـــە 
ــر  ــا بیـ ــن تەنیـ ــتادا مـ ــە ئێسـ ــەڵام لـ ــەم، بـ بكـ
لـــە یانەكـــەم دەكەمـــەوە بـــۆ بەدەســـتهێنانی 

خولـــی  لـــە  شایســـتە  ئەنجامـــی 
باوەڕەشـــدام  لـــەو  عێراقـــی،  نایابـــی 
لـــە قۆناغـــی دووەم  یانـــەی دهـــۆك 
ئاســـت و ئەنجامـــی باشـــتری دەبـــێ، 
داراییەكانـــی  گرفتـــە  ئەگـــەر 

چارەســـەر بـــكات.

بەیار ئەبوبكر لەخولی عێراق گرێبەستی بۆ هاتووە

زش
وەر

63 ژمارە )1254(  2020/2/11



ژمارە )1254(  642020/2/11

زش
وەر

هەولێرەوە دەربری و گووتی: »هەوڵ دەدین دڵی هاندەرانی 
گرێبەستێكی  هەولێر  یانەی  بۆ  بكەین،  خۆش  یانەكە 

كەنداویشم رەتكردووە«.
شێركۆ كەریم : 

كەسانی  لەگەڵ  ئەوەی  بۆ  هەولێر  هاتووینەتە 
وەرزشكار وەرزش بكەین

شێركۆ كەریم، كە خەڵكی شاری كەركوكە، پێشتر یاریی 
وەكو  دەرەوەش  لە  كردووە،  زاخۆ  و  شورتە  یانەكانی  بۆ 
كردووە،  یاریی  نەمسا  و  خولەكانی سویسرا  لە  پیشەگەر 

ئەمە جگە لە یاریكردن بۆ هەڵبژاردەی ئۆڵمپی عێراق.
شێركۆ كەریم جەختی لەوە كردەوە، كە بۆ پارە نەهاتوونەتە 
هەولێر، لەو بارەیەشەوە گوتی: »ئەوەی لە بەغدا لەگەڵ 
كارگێڕی  كێشەی  نەبوو،  وەرزش  بینیمان  شورتە  یانەی 
ئەوەی  بۆ  هەولێر  هاتووینەتە  ئێستا  بەڵام  هەبوو،  زۆرمان 
لەگەڵ كەسانی وەرزشكار وەرزش بكەین و بیرمان لە پارە 

نەكردۆتەوە.
عودەی شەهاب: 

رەت  گەورەكانم  یانە  گرێبەستی  هەولێر  لەپێناو 
كردووە

خواستن  شێوەی  بە  كەرەخ،  یانەی  لە  شەهاب  عودەی 
لە  جگە  كردووە،  هەولێر  بە  پەیوەندی  خولەكە  تاكۆتایی 

ئا: رێبین رەمزی

هەفتــەی رابــردوو لــە كۆنگریەكــی رۆژنامەنووســیدا یانــەی هەولێــر لــە بــارەگای یانەكەیــدا و لــە كۆنگرییەكــی 
رۆژنامەنووســیدا بــە فەرمــی یاریزانــە تازەكانــی خــۆی بــە دەزگاكانــی راگەیانــدن ناســاند، كــە پێكهاتبــوون لــە یاریزانــان 
)یاســر قاســم، شــێركۆ كەریــم، عــودەی شــەهاب و عومــەر عەبدولرەحمــان( ی وەكــو یاریزانــی نوێــی یانەكــەی بــە میدیــاكان 
ناســاند، هەروەهــا ئاشكراشــی كــرد كــە گرێبەســتی لەگــەڵ داركــۆ ماركۆڤیــچ یاریزانــی پیشــەگەری مۆنتینێگــرۆو 

)ئیڤــان خالیــد( مۆركــردووە.

عەبدوڵڵا مەجید: 
هەموو هەوڵێك دەدەین بۆ ئەوەی ركابەریی بردنەوەی 

نازناوەكە بكەین
جەختی  مەجید  د.عەبدوڵڵا  هەولێر  یانەی  سەرۆكی 
كردووە، كە ئەم وەرزە ئامانجی گەورەتریان هەیە و گوتی: 
هاتۆتە  كە  بقۆزینەوە  دەرفەتە  ئەو  وەرزە  ئەم  »دەمانەوێت 
خۆماندا  هاندەرانی  و  جەماوەر  و  خاك  نێو  لە  و  پێشمان 
داهاتوودا  قۆناخی  لە  دڵنیاشم  تێپەڕێنین،  یەكەم  قۆناخی 

ئەركمان ئاسانتر دەبێت«.
عەبدوڵڵا مەجید سەرۆكی یانەكە لە درێژەی قسەكانیدا 
هەموو  بۆیە  نییە،  ئاسان  نازناوەكە  »بردنەوەی  گوتیشی: 
نازناوەكە  بردنەوەی  ركابەریی  ئەوەی  بۆ  دەدەین  هەوڵێك 

بكەین.
یاسر قاسم: 

بۆ یانەی هەولێر گرێبەستێكی كەنداویشم رەتكردووە
هەولێر  یانەی  بۆ  بگوازرێتەوە  ئەوەی  پێش  قاسم  یاسر 
لە خولی سوید یاریی بۆ یانەی ئۆریبرۆ دەكرد، پێشتریش 
لە خولی ئینگلیزی یاریی بۆ یانەكانی برایتۆن، لۆتۆن، 
ماكسفێڵد، سوێندن تاون و نۆرچامپ تاون كردووە و چەند 

یارییەكی نێودەوڵەتیشی بۆ هەڵبژاردەی عێراق كردووە.
یاسر قاسم خۆشحاڵی خۆی بۆ پەیوەندیكردن بە یانەی 

یانەی هەولێر 
پێكهاتەی خۆی بە شەش یاریزان تۆكمە دەكات

و  زاخۆ  بۆ  یاریی  پێشتر  عێراق  هەڵبژاردەی  بۆ  یاریكردن 
یاری  بەرگری  هێڵی  لە  یاریزانە  ئەم  كە  كردووە،  كەرخ 

دەكات.
گوتی:  رۆژنامەنووسیدا  كۆنگرە  لەم  شەهاب  عودەی 
گرێبەستی  چەندین  كەرخ  یانەی  كشانەوەی  »دوای 
گرانبەهام لە یانە جەماوەرییەكانەوە بۆ هات، بەڵام لەبەر 
دڵنیام  كردووە،  رەت  گرێبەستەكانم  گشت  هەولێر  یانەی 
هەڵبژاردەی  بۆ  گەڕانەوەم  هۆی  دەبێتە  هەولێر  یانەی 

عێراق.
عومەر عەبدولرەحمان: 

یانەی هەولێر ناوێكی گەورەیە
عومەر عەبدولرەحمان لە یانەی كەرخ، بە شێوەی خواستن 
تاكۆتایی خولەكە پەیوەندی بە هەولێر كردووە، ئەم یاریزانە 
لە هێڵی ناوەڕاست یاری دەكات و لە هەڵبژاردەی ئۆڵۆمپیی 
عێراق  یارییكردووە و یارییشی بۆ یانەكانی موسڵ و عەلەم 

و قاسم و كەرخ كردووە.
نووسییەدا  رۆژنامە  كۆنگرە  لەم  عەبدولرەحمان  عومەر 
بۆیە، سەرجەم  ناوێكی گەورەیە  هەولێر  گوتی: »یانەی 
یانەیەن، ئەمەش دەرفتێكی باشە بۆ  چاوەكان لەسەر ئەم 

ئێمە كە بتوانین بوونی خۆمان بسەلمێنین.
جگە لەم چوار یاریزانە هەولێر بەفەرمی گەڕانەوەی ئیڤان 
خالید یاریزانی هێڵی ناوەڕاستی راگەیاند، كە وەرزی رابردوو 
هاتنی  ئەوەشدا  لەگەڵ  دەكرد،  یاریی  برایەتی  یانەی  لە 
ماركۆڤیچ(  )داركۆ  مۆنتینێگرۆ  هەڵبژاردەی  یاریزانی 

كرواتی،  گاسانینی  رادان  پێكهاتەی 
راهێنەری یانەی هەولێری بەهێزتر كرد.

